
OLERKHT 

G a u a r g i j a 

A B E S T I J A 

Lotazila'ko gaba, 

Neguko bijotzan. 

Mendijetan edurra; 

bian, leya ta otza. 

Artaldijak batuta 

aterpe zar baten, 

artzañak erdi-lotan 

su onduan berotzen. 

Bat batez eresija, 

ta abesti gozuak. 

Ludijan eztira entzun 

aretarikuak. 

Artzañak arin duaz 

urtetan atera. 

Dana argija dakuse 

eguna bezela. 

Donokitar gotzonak 

ego zuridunak. 

abesten samurkiro 

gora, bera, egazka, 

"Aintza Jaungoikua'ri 

donoki goyetan, 

baitta gentzea bian 

gixon apalantzat" 

"Jainkua'ren semia 

jayo da Belen'en. 

Ikertzera len bai len 

danok juan zaitteze." 

"Ortzian dakusuben 

ixar argijena, 

zuben aurrian dua. 

Bera jarraittu ba." 

Ixarra korta baten 

ganian lotu da. 

Artzañak barruraño 

danak sartu dira. 

Bertan askatxu baten 

lastoen ganian 

ume txikija egiñik 

dago Jaungoikua. 

Artzañak gurtzen dabe 

belaunbikaturik 

Seña'k barre eitten dautse 

besuak zabalik. 

Amak, Semia artuta 

artzain zar bateri, 

sarmurkiro eitten dautso 

besuetan itxi. 

Pozaren pozaz negar 

ein dau agureak 

oin txiki zuri baten 

onei mosu emonda. 

Gotzonak bitartian 

atetik begira» 

orixe, eurek pozarren 

egingo leukela. 

Baña zorijon ori 

ezta gotzonentzat; 

gixonentzako egin da 

gixona Jainkua. 

¡Maitte-maitte zaitugi 

Sein jayoparrija! 

Zu, geuria ba zara 

¡gu beti zeuriak! 

